1 Timute 1:1 i 1 Timute 1:6

Tangtana tsghata lwa Pwal nja
1 Timute

Gazgu
1Ti Pwal, ghunatd mnda Yesu Kristi, manda ya
mnaf Lazglafta mnda mba amu nda Yesu Kristi ya
faf mu ta gher tida ta vinda na delewer na.
2 Na kagha Timute®, verda zwana da ma zl-
ghay nda puduf ta vinda yu. Ka vlaghavla
Lazglafta tanzakway ka Da, nda Mghama mu Yesu

Kristi ta zdakatahudani, nda tawa hidahidani, nda
zdakwani.

Dasuwa ka kuni nda gwal ta taghanata
ghwadaka skwi ta mndu
3 Manda ya si ta mns yu nja gha ma sli’a da da
luwa Mekaduniya ya kay, ka nzata ka ma luwa
Afisus, kabga mamu gwal ta tagha tsakalawi ya
mnduha. Ka dvanaghata ka ta heay na zlapta
tan. 4 Ka mnanata ka ta har, yaha hery da
laghwi da hamta ghey) ma gwada ta prukutun-
zum, nda mbada mndsra mndu kul had lu dza’a
kdanakta. Ta klakta hwazlabaku, ka zlanta plaku
ta kema ta kema ma slna Lazglafta ma zlghay
nda nuduf tsaha ya. > Klata ghena tsa gwada ta
mnaghata yu ya nd, tsaya sli'anafta dvu ya ta
sabi ma nuduf ya nda ghuba, nda verda ndanu
kul had sana dga ghen, nda verda zlghay nda
nuduf. 6 Tsughwadaghu tsughwada sanlaha ta tvi,
ka laghwi zadamta ma tsa hwazlabakuha dza’a

* 12 Ngha ta slna gwal ghunay 16:1.

kwal katanaftd hay ya. 7Ta kumay her) ta nzakway
ka gwal ta taghanafta zlaha Lazglafta ta mnduha,
ama sna a verda hahor ta skwi ta mns hary wa. Sna
a hary) ta varda skwi ya sladaf hay tida guli wa.

8 Nda sna amu kazlay: Dina zlahu ke’a, ka nda

tvani ksa mndu ta slna nda tsi. 9 Nda sna amu
guli kazlay: Fa a lu ta zlahu ka nja gwal tdukwa wu

ka’a, ama fafa lu ta zlahu na gwal kul sna gwada da
mndu, nda gwal ta maga mbrss, nda gwal ta sidi,
nda gwal dmaku, nda gwal kul zlenja Lazglafta,
nda gwal kul snanta dzahay’, nda gwal ta pslata
dadaha tarn, nda gwal ta pslatd mndu, 19nda gwal
ta hliri, nda gwal ta hahanaku zgun nda zgun,
nda gwal ta dzawapta mndu ka vu’a, nda gwal
tsakalawi, nda gwal ta wada a ta wadu ka batbat,
nda ya na gwal ta maga sanlaha ma ghwadaka
skwiha, ka zluntd verdaka tagha skwi. 11 Tsa verda
tagha skwi ya n4, ta slanaghata ma Lfida Gwada
fadim lu na mnay ta ghana glakwa Lazglafta lu.

Rfanaghata Kristi

12 Ta rfay yu ta Yesu Kristi Mghama mu, ta
vlihatd mbraku prak maga slna da. Ta rfay yu ta
ghora vel klaftani ta i'i ka mndu nda ra na fafta
ghoar tida, na maganata slna. 13 Ay mndani, nda
nza yu ka mndu si ta pgha rutsak tida ghalya,
ka mnda giri nani, ta balanata, ama ka tawata
Lazglafta ta hidahida ta i'i, kabga ma kwala da
kul snanta si ta magat yu ta tsa skwiha ya. Si
had zlghay nda nuduf da i'i wa. 14 Ka zdidinta
Mghama mu ta hudi katakata, ka vlihata zlghay
nda nyuduf, nda dvu ya ta mutsu lu ma guyata vgha

T 1:13 Ngha ta slna gwal ghunay 8:3, 9:4-5.



1 Timute 1:15 iii 1 Timute 2:2

nda Yesu Kristi. 15 Wya tsa verda gwada nda ra ka
tsw’'afta inda mndu ya: Sasa Yesu Kristi ta ghana
hadik na mbanafta gwal dmaku. I'i mali mataba
tan. 16 Tsaya kel Lazglafta ka tawata hidahida ta
I'l. Kumapkuma Yesu Kristi ta maravata ma i’i
ta nzakway ka mali mataba gwal dmaku ya, ta
glakwa ksa ngudufani. Nda nza ka gray na gwal
dza’a zlghafta tsatsi, na nzakwa tar nda rfu pa
kdekedzer. 17 Ka nza sgit nda glaku na dekdek na
Mgham kul had ta mtavata, kul had ta nghavata,
tsatsi turtuktuk Lazglafta na kdekedzery. Amin!

18 Timute zwarna da, na gwada ta mnaghata yu
nd, manda va ya mna la anabi ta gwada ta ghana
gha ghalyaya,nanzakwa na gwada nanavlaghata
mbraku, kada lavinta ka ta vulafta verdaka vulu.
19 Nanana ta zlghay nda nudufa gha nda fata ndana
gha kul had sana dga ghar. Vzinvza sanlaha ta tsa
fata ndanu kul had dga ghoer ya, ka dzata zlghay
nda nudufa tay. 20 Mataba tsa mnduha ya na i
Himene nda Alegzandra. Vlanvla yu ta hey ta

halaway?, kada kwala hor) razagslta Lazglafta.

2

Nawa rakwa tsalbay mu ta tsalou na?

1 Skwi ya vli yu ta mbraku tantan ta ghsnani
karaku n4, tsaya dawa skwiha da Lazglafta nda
maga du’a, nda taw ma ghuvani, nda rfanaghata
ta ghonpa inda mnduha. 2 Dina ka maga du’a
ta ghaypa mghamha nda inda gwal ta yanata ga
mgham, kada mutsafta mu ta nzaku lebtekw, ma

f 1:20 Gray nda 1 La Kwarent 5:5, 2 Timute 2:17, 2 Timute 4:14.

zdaku, ma zlena Lazglafta nda tvani, na nzay mu
ta nzaku manda ya ta raku dor ta wati ma tvi
tsi. 3Tsaya skwi dina ta zdsganata Lazglafta mnda
mba amu. 4 Ta kumay tsatsi ta mbafta™ inda
mndu, ka mutsafta tay ta snapta kahwathwata.
5Na nzakwani n4, turtuktuk Lazglafta. Turtuktuk
mndu ta guyanafta mndu nda Lazglafta guli. Tsa
mndu ya nd, Yesu Kristi ya 6 ta vlatd ghanani na
varatd inda mnduha demdemf. Tsaya skwi ya
maga tsi ma fitik ya fa Lazglafta. 7 Na tsaya ksl lu
ka fat4 i'i ka mnda mnay, ka mnda ghunay guli.
Ndanzayukamnda taghanafta gwal kul nzakway
ka la Yahuda$ ta gwada ta zlghay nda nuduf, nda

kahwathwata. Tsakalawa da a wu, kahwathwata
ta mno yu.

I'mi’aha nda zgwana
8 Ta kumay yu tama ta magay zgwana ma inda
vli ta du’a nda kapata dzvu ya nda ghuba hezle’

ndataluwa, nda gata sidi a wu, nda zlsrdawi a guli
wa.
9Nami’ahaya guli nd, ka nzakwa hahan nda hba

vgha manda ya ta raku. Ma laghu har) da rka nda
datd ghan ya nda bla. Ma laghu hay da rka nda
dasu, der nda mizidikw, dsr nda lgut ya nda bla
dzvani® a tsi. 10 Ka rka hey ta rka nda normata
slnaha tar, manda ya ta ranta mi’aha ta maranta
zlanay tar ta Lazglafta. 11 Ma fitika tagha skwi ya
guli, seftekwa ka marakw nzata, nda hanata ghar.

* 24 Gray nda Izekiyel 18:23. T 2:6 Gray nda Mata 20:28.
oy Gray nda 2 Timute 1:11. § 2:7 Gwalkul snantd Lazglafta
DamutaLuwa. — 2:9 Gray nda 1 Piyer 3:3.

12Vlarg a yu ta tvi ta marakw na taghanafta skwi,
dor na ga mgham ta ghaya zgun wa. Seftekwa
katsi nzata. 13 Adamu na tantana mndu zlaganap
Lazglafta, kada magafta tsi ta Hawa. 14 Adamu
a nanaf halaway guli wa, marakw ya nanaf tsi,

ka kwalaghutd marakw ta snatd gwada LazglaftaT.
15 Doar ma mantsa tsi, dza’a mbanafmba Lazglafta
ta marakw nda ma yayni ta zwani, ka gdavagda
tsi ta navata ma zlghay nda nudufani, nda dvuta
mndu, nda nzaku nda ghuba.

3
Gwalngha Igliz

1 Nana gwada dza’a yu mnay na na, gwada na
fafta gharn tida ya. Ka dvafdva mndu ta slna nzakw
ka mali ta ghapa Igliz katsi nd, nerma skwi ya
dvar tsi. 2 Dina ka nzakwa mali ta ghena Igliz, ka
mndu kul had rutsak tida, turtuk ka markwani,
zlahafzlaha katsi ta ghanani, ta ndanay katsi ta
ndanu tdukwa, dina ka nzakwani, ta tsu’ay katsi
ta matbay ga tan, nda sna katsi ta taghanafta skwi
ta mndu, 3ma nza tsi ka mndu ta sa ima inabi, ma
nza tsi ka mndu ta sidi, ama lebtekw ka nzakwani.
Ma nza tsi ka mndu ta ghazeyzen, ma nza tsi ka
mndu dvutd ta tsedi. 4 Nda sna katsi ta nanatd
hagani, nda sna katsi ta zlaha zwanani ra nzakwa
tar ka zwani ta sna gwada nda hanata ghery guli.
> Ka si sna a mndu ta panatd hsgani wu katsi,
wa ko’a dza’a lavinta nghafta Igliza Lazglafta na?
6 Ma nza tsa mndu ya ka lfida mndu ma zlghay
nda nuduf, da gls tsi ta ghen, da zlombamtd tsi

T 2:14 Aya 13-14: Ngha ta Zlrafta 2:7, 21-22, 3:1-6.

ma mndarga tsa guma tsanagha lu ta halaway ya.
7Dina ka nzakwani ka mndu ya ta ghubu dar gwal
kul snanta Lazglafta, kada nzakwa tsi ka mndu
kul hadlu ta gagay nda gaga, da zlembamta tsi da

dobla halaway™.

Gwal ksa slna ma sala mnduha
8 Gwal ta ksa slna ma ssla mnduha ya guli, dina

ka nzakwa tan. Yaha han pgha wirak his ma vu,
yaha hay) nzakway ka gwal ta sasaku, ka gwal ta
zba tsedi nda ta ghwadaka tvi. 9 Dina ka nzakway
tan ka gwal ta nanata kahwathwata ya marigiy lu
ma zlghay nda nuduf nda fata ndanu kul had sana
dga ghey. 10Dina ka dzaghantd hany karaku. Tahula
tsa, ka had sana skwi na mnafta ta hay) wu katsi,
laviplava hay) ta nzakway ka gwal dza’a ksa slna
ma sala mnduha. 11 Mantsa ya mi’aha ta ksa slna
ma sola mnduha guli. Dina ka nzakwa tary). Had
wu ka her ta kuslemberaku, zlahafzlaha ka her ta
ghana tan, ka nermani ka har) nzakway ma inda
skwi. 12 Mndu ta ksa slna ma ssla mnduha n4,
turtuk ka markwani, pardafpsrda katsi ta zlaha
zwanani nda gwal ga tan tani. 13 Ka nda tvani
ta ksa gwal ta ksa slna ma ssla mnduha ta slna
katsi n4a, ta vlagvla lu ta glaku ta hay) ma inda vli.
Laviplava hay ta gwada tay kul had zlsy) ma fata
ghoaya tay) ma zlghay nda guduf ma Yesu Kristi.

Hya skwi ta vlamata zlghay nda nuduf
14 Ta vindi yu ta na delewer na na gha na, nda
fa nudufa da ta labs da nghaghaghata. 15 Ala, ka
gardugarda yu katsi, dza’a nda sna ka kaka dza’a

* 37 Aya 2-7: Gray nda Titus 1:6-9.

nzaku ma hega Lazglafta ta nzakway ka Igliz,

hahay gugudi ta dihanatd kahwathwata. 16 Manda

vatsayand, dagala nzakwa skwi ya nda difa payaf

Lazglafta,

ta nzakway ka Kristi ya zlghaf mu.

Marigin mara Lazglafta ka mnda ssla. Tudukwa
nzakwani,

ka Sulkum nda ghu6af maranta.

Nda ngha duhwalha Lazglafta, ka mns lu ta
gwada tida, na inda gwal kul nzakway ka la

Yahuda.
Ka zlghafta mnduha ma inda vli ta ghana hadik.

Ka klaghata Lazglafta ta luwa da vla glakwani.

4

Tagha skwa gwal tsakalawi

1 Tsalintsala Sulkum nda ghuba kazlay: Ma
kdavakta fitik na, dza’a zlanavazla sanlaha ta
zlghay nda nudufa tan, ka laghwi da sna na
sulkumha ta nana mndu, nda tagha skwi ya ta kla-
gapta ghwadaka sulkumha ko’a. 2 Na nanaghata
gwal ta maga madgwirmadgwir, ta mna tsakalawi,
ta hay. VIi ma ndana tsa mnduha ya nd, manda
datad kufur ghandand ma vu ya nzakwani. 3 Dza’a
Ilmay hey ta kla marakw, dza’a lmay hory ta zay
lu ta sanlaha ma skwa zay. Wya Lazglafta ta
zlagiginta tsa skwiha ya na zay gwal zlghay nda
nuduf, gwal nda sna ta kahwathwata. Ta zs hary
ya, na rfay tay ta Lazglafta ta ghenani. 4 Manda

va tsaya, inda skwi zlagigin Lazglafta na, dina™
nzakwani. Ka ta rfanagharfa lu ta Lazglafta ta

T 3:16 Gray nda Ruma 1:4. * 4 Gray nda Zlrafta 1:31.

ghoarnaskwita zs lu, had'sana skwinawudanaghuta
wu, > kabga ghubin ghuba Lazglafta nda gwadani
nda ya nda ma maga du’a guli.

Nzakway ka varda mnda maganatd slna ta Yesu
Kristi
6 Ka taghanaftagha ka ta inda tsa skwiha ya
ta zwanama katsi, dza’a nzakway ka ka nsrma
kwalva Yesu Kristi. Dza’a maranmara ka kazlay:
Nda bagha ka nda gwada zlghay nda nuduf, ndaya
nda verdaka tagha skwiya taghafka ks’a. 7 Zlunzla
ta gwada prukutunzumbha ta gwads halata mi’aha.
Navana kagha, ka nza ka ta nzaku ma ndi’ata vgha
gha nda Lazglafta. 8 Skwi dina zavzava na hwaya
us ma vgha, ama sira a katu mida wa. Ndi'ata
vgha nda Lazglafta katok na varda skwi ta kata
mndu ma inda skwi, kabga da tsatsi na ta ta imi ta
slamor ta gher) nzaku ya ndanana, nda nzaku ya
ta kema. 9 Nana gwada na nd, verda gwada ya, nda

ra ka tsu’afta inda mndu kul had sana dzudzuk-
way. 10 Taghapa tsaya ta ksl mu ka dzata vgha

ka navata ka maga slna, kabga nda fa ghena mu
ta Lazglafta ya nda hafu mida. Tsatsi ta nzakway
kamnda mbainda mndu, katkatatani gwal zlghay
nda nuduf. 11 Tsaya skwi dza’a ka sladanata, ka
taghay.

Nzanza ka mndu na ksa sadani

12 Yaha mndu da hartatatd nzakwa gha ta ka
zway. Katsk nd, nzanza ka na gwal zlghay nda
nuduf, ka mndu na kla sadani ma tva gwada, ma
tva nzaku, nda ya ma tva nzaku nda ghuba. 13 Ma
kdaku yu ka labs ya, ka gdata ka ta dzananafta

gwadat Lazglafta ta mnduha, ka vla ka ta mbraku
na tan, ka tagha ka ta skwi na tar). 14 Yaha ka
da ganavata masfa ta skwi ya vlagha Sulkum ma
kagha, ya vlagha lu ma fitika mnata la anabi, ka
faghaghatd la galata mndu ta dzvu ya. 15 Nafpa ta
vgha ta tsa skwiha ya, ka maga ka nda kdavakta
nudufa gha, nanghantainda mnduha kakata dza’a

ta kema ta kema. 16 Dasuwa ka ka nda nzakwa
gha, dasuwa ka ka nda skwi ta taghs ka guli.

Ndi'amndi’a mida. Ma tsa magay gha mantsa ya,
dza’a mbanafta ka ta ghana gha, nda gwal ta fata
slamor ka snay tani.

S

Vla ta hidaku na inda gwal zlghay nda nuduf

1 Ma davs ka ta glata mndu. Nda dasuwa ka ka
gwada nda tsi, manda skwi nda da gha®. Manda
mna gwada na zwanama gha ka ka gwada nda
zwana duhwalha. 2 Galata mi’aha ya guli n4,
manda mamaha gha, kdka ngha hay). Ngha ta
daghala mi'aha manda kwagha ma gha kul had
ndanantd sana skwinda hay.

Miawadgu

3Vla ta glaku pa verdaka mi’aha ka wadgu, ka
matunulum. 4 Ka si mamu zwana tsa wadgu ya,
ka zighihani a tsi katsi, tinal haher dza’a zlrafta
katanta gwal ga tay, na planamta dzva tar. Tsaya
skwi ta zdeganata Lazglafta. 5> Tsa verda wadgu ta
nzakway ka maturulum kul had mndu na katagta
ya n4, ta Lazglafta fafta tsatsi ta ghenani. Had ta

T 413 Ngha ta Lukwa 4:16-21. * 51 Gray nda Levitik 19:32.

zlantd maga du’a, ka tawa ghoar da Lazglafta nda
fitik tani, nda rvidik tani, na dawa katu da tsi wa.
6 Ama wadgu ya ta nzaku ta daghayakwani n4,
nda mta tsaya der ma ta ndiri tsi. 7 Tsaya skwi
dza’a ka havanakta hay, kada nzakwa hary kul had
rutsak ta hay. 8 Ka had mndu ta nghapta ka la tan,
katkatatani la ma haga ga tay wu katsi, blinbla tsa
mndu ya ta zlghay nda nuduf, mal tsatsi badzatani
ka mndu kul zlghafta Yesu.

9 Marakw ya mtu zo’ala tay nd, ta magay ka
imani ta mku’ mbsak, kada mbadamta lu mataba
mi’a wadgu. Tsa si turtuktuk yeya ka zo’al snay
tsi guli. 10 Ta ghubay ka lu ma nerma slnahani
ta mago tsi. Va galanafgala katsi dina ta zwani,
ta tsu’ay katsi ta matbay ga tay, ta mbazay katsi
ta sala gwal zlghay nda nyuduf, ta katay katsi ta
gwal ta sa duni, fafa katsi ta ghsnani ka maga inda
porma slna. 11 Yaha ka mbadamtd mi’a wadgu ta
ka daghali ma tsa mbsak ya, kabga badu sli’avafta
dva zgun ma vgha tar, ka dganata her nda Kristi
nd, zbay tay ta dza’agslta da zo’al. 12 Dza’a ksay
guma ta har kabga blanapbla hay ta skwi ya si
kura her tantarn). 13 Taghena tsa guli, had sana skwi
ta mago tsi ta ghoapa sli’ani da ra watgha haga ga
mndu wa. Dza’a ra watgha hoga ga mndu yeya a
guli wu, dagala va yawa tar). Gwada kul nghanata
hap n4, tsaghuzlaram ka heay dida. 14 Tsaya tama,
ta kumay yu ta sli'a mi’a wadgu ta ka daghali ya
da zo’alha tay, ka yaya heoy ta zwani, ka ngha
har ta haga tan, kada kwala ghumaha mu ta mna
gwada kul raku ta amu. 15> Mamu sanlaha ta gi
ghadata mbadaghuta vgha, ka zlugnta verda tvi, ka

laghwi mista halaway. 16 Ka mamu sana marakw
ta zlghafta Yesu, nda mi’a wadgu ma mndora tar
katsi, ka kata tsi ta harn, yaha tsi zlananta Igliz,
kada lavinta Igliz ta kataynta verda wadguha ya ta
dunlunwaku.

Gwalngha Igliz

17 La galata mndu ta ksa slna dina mataba Igliz
nd, dina ka vla glaku dagala na tar. Katkatatani
gwal ta mna gwada, nda gwal ta tagha skwi na
mnduha. 18 Ka lu vindafta ma gwada Lazglafta
na: «Had kuni dza’a hbunustd budzarn ta wi ta
sla ta dga hya wu,» ka’a. Mantsa ya ka’a guli na:
«Rapra vlanta nisalanit ta mndu ta ksa slna,» ka’a.
19 Ma gi tsu’af ka ta gwada ta mnafta lu ta sani ma
glata mndu ta ksa slna mataba Igliz. Ba mamu
ka maslamtsok tab his ka hken a tsi ta snanaghata.
20 Gwal ta ga dmaku ya, dvanaghadva ta heay ta
koma inda mnduha, kada ganafta tsi ta zley ta

sanlaha.
21 Ta ndeba dzvu yu na gha ta kema Lazglafta,

nda Yesu Kristi, nda ya ta kema duhwalhani zabap
Lazglafta. Snasna ta tsa gwada ya, yaha ka da
laghwi da dva gheay. Yaha ka da gala mndu
nda gala. 22 Yaha ka da gi hwaya fanaghata
dzvu ta gheyja mndu ya vlayta slna mataba Igliza
Lazglafta. Yaha ka da hba huta mista mnduta gata
dmaku. Ngha ta ghana gha, yaha ka fafta rutsak ta
vgha gha.

23 Yaha ka gdata ta sa imi kwenkwern, ama ka
sa ka ki'a ta ima inabi, na ghzla skwi ma huda

Jr 5:18 Ngha ta Vrafta ta zlahu 25:4 nda 1 La Kwarent 9:9, Mata
10:10, Lukwa 10:7.

gha, nda ya yna ghzla tsa gdata ta gdata ka kul
dughwanaku ya.

24 Sanlaha ma mnduha n4, ta dabi dmakwa tan,
dor ta la a lu tsanaghata guma ta har). Ama tahula
tsanaghatad guma ta hery ta nghavata ya sanlaha.
25 Manda va tsaya guli, ta nghaku nsrma slna ta
dabi, der ma sabs a tsi ta dabi gi hadahada wu,
difaghuta a wa.

6

Lavu'aha
1 Inda gwal ta ga vua, ka vla hay ta glaku

na danahsgaha tarn, kada kwala mnduha ta raza
Lazglafta, nda skwiha ya ta taghs mu. 2 Ka gwal
zlghay nda nuduf na danahsgaha tan katsi, yaha
har da kwal kul sna gwada da her), kabga nzakwa
tan ka zwanama ma zlghay nda nuduf. Ka navarna
har katok ka maganata slna tar nda tvani, kabga
tsa danahsgaha tary ta maganata hear ta slna ya na,
gwal zlghay nda nuduf ta dvu Lazglafta har).

Ma tsedi ta saba inda ghwadaka skwi

Tsaya skwiha na taghay gha na mnduha. Ka
vla ka ta mbraku na tay. 3 Ka lagha mndu ka
tagha sana skwi tskem, ka zlunta verdaka gwada
Mghama mu Yesu Kristi, nda skwi ya ta taghs
mu ta rantd zlghay nda nudufa amu Kkatsi, 4 tsa
mndu ya na, gla ghar ta gls tsi, had sana skwi snay
tsi wa. Dughwana a ma ndanani wa, zlsrdutawi
nda mbada gwada yeya snay tsi. Ma tsaya ta
saba drakuha, nda zlsrdutawi, nda razuha, nda
ghwadaka uwa’'uwalakuha > nda zlsrdutawi kul
kdavakta mataba gwal kul had ghunislak ma

ghana tan. Snagla a hay ta kahwathwata wa. Dina
nd, skwi na mutsa gadghsl ya ka hahor ta ndanay.

6 Manda va tsaya nzakwani, dina n4, mghama
gadghal ya, ka ta rfu mndu nda kuraghuta skwi ya
da tsi. 7 Ar) mndani, had sana skwi ya klaganam
mu da ghapa hadik wa. Manda va tsaya guli na,
had sana skwi ya dza’a klinta mu guli wa. 8 Tsaya
tama, ka mamu mu nda skwi na zay, nda skwi
na suday ta vgha ya na, prek mu nda tsa. 9 Ama
gwal ta zba nzaku ka gadghsl n4, ta dedamdada
har da skwi ta dzegha mndu. Na dsdamta tar) da
dobla ghwadaka mnduha ta badza mndu, nda ya
ta zadanatd mndu na dekdek. 10 Dvutd tsedi n4,
ta klakkla ta slrepa inda ghwadaka skwi. Ma tsa
dvuta tar ta tsedi ya, ka zlanavata hery ta zlghay
nda njudufa tar, ka garab tsi ta har katakata.

Vordaka vula zlghay nda nuduf

11 Ama kagha mnda Lazglafta, wara ta tsa
skwiha ya. Ka zba ka ta tva nzaku tdukwa, nda
tva ndi’anavata vgha ta Lazglafta, nda tva zlghay
nda nuduf, nda tva dvuta mndu, nda tva ksa njuduf,
nda tva nzaku le6tekwa guli. 12 Lma ta verda Ima
zlghay nda nyuduf. Zak za ta hafu na kdekedzer,
kabga hgafhga Lazglafta ta kagha ta ghsnani ma
mnanta gha ta yermata zlghay nda nudufa gha
ta koama ndsghata maslomtsskha. 13 Ka yu ta
mnaghata ta kema Lazglafta ta vla hafu na inda
skwi, nda ya ta kema Yesu Kristi ta mniginta verda

gwada ta kema Pwaras Pilat™ nd, 14 ka nanata ka
ta na gwada ta mnaghata yu na. Ka nzata ka kul

* 6:13 Ngha ta Yuhwana 18:36-37, 19:11.

had sana skwi ta kagha, kul had rutsak, ha ka
sagha fitik dza’a kel Mghama mu Yesu Kristi ka
maravata. 15 Dza’a maravamara badu fitik ya tsaf
Lazglafta. Da tsa Lazglafta ya inda mbraku. Tsatsi
Lazglafta turtuktuk. Tsatsi dzubaya zdaku. Tsatsi
ta ga Mgham ta ghona mghamhat. Tsatsi mgham
ta malaptd mghamha. 16 Tsatsi turtukwani kul
hadta mtavata, ta nzaku ma tsuwadak kul lavinta
mndu ta bhanavata. Had mndu ta kds ngharnta wa.
Had mndu dza’a lavinta nghantaf guli wa. Nani
glaku, nda mbraku, na kdekedzer). Amin!

Vlanta hidaku ta gwal ka gadghal
17 Mnanamna ta gwal ka gadghal ma na ghana
hadik na, yaha hsry da ghartaku, yaha hay da

laghwi da fafta ghona tax ta gadghola$ tay ya dza’a
kwal kul nzdavata. Ta Lazglafta ya ta vlamata
inda skwi ka haslay na nzakwa mu nda rfu ka
hay fafta ghepa tag. 18 Mnanamna ta her) ka maga
har ta zdaku. Ka sganaghata hay ta maga skwiha
dinadina. Mnanamna ta har) ka muvla har) ta mu-
vla, ka vla hary) ta skwi nja kataynta sanlaha nda tsi.
19 Ka mantsa ya ka hery) magay, dza’a tskanatska
har ma garma vli ta skwiha tan, ya slafta tar tida

badu mahtsim™, kada mutsafta hay) ta verda hafu.

Dzata ghana gwada
20 Timute da, dasuwa ka ka nanatd skwi ya
fagham Lazglafta ma dzvu. Ma fam ka ta wa gha
da gwadaha ka batbot kul gra vgha nda zlghay nda

Jr 6:15 Graynda Vraftatazlahu10:17,Zabura 136:3. i 6:16 Gray
nda Zabura 104:2, Sabi 33:20, Yuhwana 1:18. § 6:17 Gray nda
Lukwa 12:20. * 6:19 Gray nda Mata 6:20.

nuduf, nda tagha skwi ya ta mns lu kazlay: Snagta
skwi ka’a ya, tsaw tsakalawi ya. 21 Ma famta ghan
ka tagha tsa skwiha ya, kol sanlaha ka Pak zlghay
nda nuduf. Ka nza zdakatahuda Lazglafta nda
kaghuni!

